მინისტრის შესავალი სიტყვა.
მოგესალმებით, და მადლობას მოგახსენებთ მორიგ საკოორდინაციო კომიტეტის შეხვედრაზე მობრძანებისთვის.

როგორც მოგეხსენებათ, საქართველოს  მთავრობის 2020 წლის 28 იანვრის N164 განკარგულების თანახმად,  სხვადასხვა უწყებებს დავალებული გვაქვს ჩინეთში კორონავირუსის მიმდინარე ეპიდაფეთქებასთან დაკავშირებით შესაბამისი მზადყოფნის ღონისძიებების დაგეგმვა და განხორციელება.  
ამ საკითხების კოორდინირება, აღნიშნული განკარგულებით, დავალებული აქვს საქართველოს ოკუპირებული ტერიტორიებიდან დევნილთა, შრომის და სოციალური დაცვის სამინისტროს. განხორციელებაში აქტიურად მონაწილეობენ ჩვენს დაქვემდებარებაში მყოფი ორი საჯარო სამართლის იურიდიული პირი:  დაავადებათა კონტროლისა და საზოგადოებრივი ჯანმრთელობის ეროვნული ცენტრი, და საგანგებო სიტუაციების კოორდინაციისა და გადაუდებელი დახმარების ცენტრი, ასევე სამინისტროს სხვა სტრუქტურული ერთეულები და მთლიანად ჯანდაცვის ქსელი.
მოგეხსენებათ მზადყოფნის საკითხი გახლავთ მულტისექტორული,   ჯანდაცვის სამსახურებთან ერთად, ძალიან მნიშვნელოვანია ყველა იმ სამსახურის კოორდინირებული მუშაობა, რომლებიც დღეს აქ ბრძანდებით წარმოდგენილი. მხედველობაში მაქვს: საქართველოს საგარეო საქმეთა სამინისტრო, საქართველოს ინფრასტრუქტურის სამინისტრო, საქართველოს ტურიზმის ეროვნული ადმინისტრაცია, საქართველოს ფინანსთა სამინისტროს შემოსავლების სამსახური, სასაზღვრო პოლიცია, საპატრულო პოლიცია, ეკონომიკის სამინისტრი- საავიაციო და ტურიზმის დეპარტამენტები, 112, საჰაერო ნავიგაცია, სსიპ სურსათის ეროვნული სააგენტო, ინფექციურ დაავადებათა და კლინიკური იმუნოლოგიის ცენტრი, თბილისის სახელმწიფო სამედიცინო უნივერისტეტის, ასევე ჰოსპიტალური და ამბულატორიული ქსელების წარმომადგენლები.
[bookmark: _GoBack]მუშაობა მიმდინარეობს 24/7 რეჟიმში და ყველას მინდა მადლობა გადაგიხადოთ, რომ საკმაოდ კარგად ვკოორდინირებთ ერთმანეთში. დღეს არის საკოორდინაციო კომიტეტის მორიგი სხდომა, სადაც განვიხილავთ მიმდინარე ეპიდსიტუაციას და ასევე ჩავტარებთ მცირე სავარჯიშოს (სამაგიდო სავარჯიშო), სადაც გაირკვევა და ვნახავთ თუ როგორ ფუნქციონირებს ჩვენი სისტემა და როგორია მზადყოფნის რეჟიმი. ამავე დროს ხაზი მინდა კიდევ ერთხელ გავუსვა იმ ფაქტს, რომ ჩვენ ამ ეტაპზე ვრჩებით დაბალი რისკის ქვეყანად და ამ დროისთვის კორონავირუსული ინფექციის შემთხვევა საქართველოში არ დაფიქსირებულა. იყო 17 შესაძლო შემთხვევა და მათგან ყველამ გაიარა ჩვენი ცენტრალური ინფექციური საავადმყოფოს ბოქსირებულ განყოფილებებში კლინიკური გამოკვლევები, მეთვალყურეობა და დავადებათა კონტოროლის ლუგარის ცენტრში ლაბორატორიული  დიაგნოსტირება. ყველა შემთხვევა არის უარყოფითი, თუმცა ჩვენ ეს არ გვაძლევს დამშვიდების საფუძველს და უნდა ვიყოთ მუდმივი მზადყოფნის რეჟიმში, რადგან ჩინეთში ეპიდაფეთქება გრძელდება. მოგეხსენებათ გარდა   ჩინეთისა შემტხვევები დაფიქსირდა   ასევ 25 ქვეყანაში სადაც 465 დადასტურებული შემთხვევაა. 
ამიტომ კიდევ ერთხელ გიხდით მადლობას დღეს მობრძანებისთვის და იმედია, რომ დღევანდელი დღე ჩაივლის საქმიანად და პროდუქტიულად. 
